
pralaya-payodhijale dhṛtavānasi vedaṃ 

vihita-vahitra-caritram akhedam | 

keśava dhṛta-mīna-śarīra jaya jagadīśa hare ||dhruvapadaṃ|| 

kṣitirati-vipulatare tava tiṣṭhati pṛṣṭhe 

dharaṇī-dharaṇa-kina-cakra-gariṣṭhe | 

keśava dhṛta-kaccapa-rūpa  jaya jagadīśa hare ||1|| 

vasati daśana-śikhare dharaṇī tava lagnā 

śaśini kalaṅka-kaleva nimagnā | 

keśava dhṛta-sūkara-rūpa jaya jagadīśa hare ||2|| 

tava kara-kamala-vare nakhaṃ adbhuta-śṛṅgaṃ 

dalita-hiraṇyakaśipu-tanu-bhṛṅgaṃ | 

keśava dhṛta-nara-hari-rūpa jaya jagadīśa hare ||3|| 

chalayasi vikramaṇe balimadbhuta-vāmana 

pada-nakha-nīra-janita-jana-pāvana | 

keśava dhṛta-vāmana-rupa jaya jagadīśa hare ||4|| 

kṣatryya-rudhira-maye jagad apagata-pāpaṃ 

snapayasi payasi śamita-bhava-tāpam | 

keśava dhṛta-bhṛgu-pati-rūpa jaya jagadīśa hare ||5|| 

vitarasi dikṣu raṇe dik-pati-kamanīyaṃ 

daśa-mukha-mauli-bali ramaṇīyam | 

keśava dhṛta-rāma-śarīra jaya jagadīśa hare ||6|| 

vahasi vapuṣi viṣade vasanaṃ jaladābhaṃ 

hala-hati-bhīti-milita-yamunābham | 

keśava dhṛta-hala-dhara-rūpa jaya jagadīśa hare ||7|| 

nindasi yajña-vidheḥ ahaha! śruti-jātam 

sadaya-hṛdaya darśita-paśu-ghātam | 

keśava dhṛta-buddha-śarīra jaya jagadīśa hare ||8|| 

mleccha-nivaha-nidhane kalayasi karavālaṃ 

dhūma-ketum iva kim api karālam | 

keśava dhṛta-kalki-śarīra jaya jagadīśa hare ||9||  

śri-jayadeva-kaveridam uditam udāraṃ 

śṛṇu sukhadaṃ śubhadaṃ bhava-sāram | 

keśava dhṛta-daśavidha-rūpa jaya jagadīśa hare ||10|| 

